
Комиын Промышленносьт сӧвмӧдан фонд отсӧгӧн во чӧжӧн восьтісны нёль выль производство 
Владимир Уйба висьталіс регионса Веськӧдлан котырлӧн 2021 воын удж серти кывкӧртӧдъяс да матысса кад вылӧ планъяс йылысь. Каналан Сӧветса депутатъяс водзын сёрнитігӧн Коми Республикаса Юралысь юӧртіс регионын бизнеслы отсалан мераяс йылысь.
Предпринимательяслы ёна отсасьӧ Коми Республикаса промышленносьт сӧвмӧдан регионса фонд. 2021 воын Россияса Веськӧдлан котырлӧн 194 №-а шуӧм серти сійӧс докапитализируйтӧм серти республиканскӧй сьӧмкудйысь сетӧма 100 миллион шайт да федеральнӧй сьӧмкудйысь - 57 миллион шайт. 
«Став субсидиясӧ видзӧма тырвыйӧ. Фондлӧн лоис унджык позянлуныс, сійӧ заводитіс пӧртны олӧмӧ выль дінму уджтасъяс. На вылӧ республиканскӧй сьӧмкудйысь содтӧд вичмӧдісны 145 миллион шайт. Фондыс сетӧ предприятиеяслы инвестиция проектъяс збыльмӧдӧм вылӧ льготнӧй заёмъяс», - висьталіс Владимир Уйба. 
Колян во тайӧ отсӧг серти восьтісны нёль выль производство:
- Сыктывкарын производственнӧй площадка вылын ломтысян гранулаяс (пеллетъяс) вӧчан предприятие, Кармановская И.А. асшӧр уджалысь; 
- Сыктывкарын пиломатериалъяс косьтан да термическӧя обработайтан предприятие, Скальский О.А. асшӧр уджалысь; 
- Летка сиктын пу обработайтан производство, «Кристалл» ичӧт кывкутана котыр; 
- пиломатериалъяс косьтан да термическӧя обработайтан предприятие, «МК-Лес» ичӧт кывкутана котыр.
Сідзжӧ республикаса экономикаӧ инвестируйтӧма 400 миллион гӧгӧр шайт. Фонд отсаліс Кулӧмдін, Княжпогост, Луздор да Сыктывдін районъясысь, Ухта карысь да Сыктывкарысь Коми Республикаса промышленнӧй предприятиеяслы збыльмӧдны 302 миллион шайт ӧтувъя мында вылӧ 20 инвестиция проект. Тайӧ предприятиеяслӧн уджалан нырвизьясыс – вӧр промышленносьт, металл обработайтӧм, йӧв прӧдукция да юан ва вӧчӧм, стрӧитчан материалъяс серти промышленносьт. 
2021 вося кывкӧртӧдъяс серти дінмуса Фондъяслӧн ставроссияса рейтингын 51-ӧд местасянь, кӧні сійӧ вӧлі некымын во чӧж, Фонд кыпӧдчис 40 позиция вылӧ да босьтіс 11 места. 
Доклад дорӧ презентацияӧн позьӧ тӧдмасьны тані.

В Коми за год создали четыре новых производства благодаря поддержке Фонда развития промышленности
Владимир Уйба рассказал об итогах работы регионального Правительства за 2021 год и планах на среднесрочную перспективу. В своём выступлении перед депутатами Госсовета республики глава Коми сообщил о мерах поддержки бизнеса в регионе.
В этом направлении предпринимателям существенную поддержку оказывает региональный Фонд развития промышленности Республики Коми. В 2021 году на его докапитализацию в рамках Постановления Правительства России № 194 было направлено 100 миллионов рублей из республиканского бюджета и 57 миллиона рублей – из федерального. 
«Все средства субсидии освоены в полном объёме. Фонд значительно расширил свои возможности, запустил новые региональные программы, под которые из республиканского бюджета было выделено дополнительно 145 миллионов рублей. Фонд активно предоставляет льготные займы предприятиям для реализации инвестиционных проектов», - рассказал Владимир Уйба. 
В прошлом году благодаря этой поддержке создано четыре новых производства: 
- предприятие по производству топливных гранул (пеллет) на производственной площадке в Сыктывкаре, ИП Кармановская И.А.; 
- предприятие по сушке и термообработке пиломатериалов в Сыктывкаре, ИП Скальский О.А.; 
- деревообрабатывающее производство в с. Летка, ООО «Кристалл; 
- предприятие по сушке и термообработке пиломатерниалов, ООО «МК-Лес». 
Также в экономику республики было инвестировано почти 400 миллионов рублей. Фонд помог в реализации 20 инвестиционных проектов на общую сумму 302 миллиона рублей промышленным предприятиям Республики Коми из Усть-Куломского, Княжпогостского, Прилузского и Сыктывдинского районов, городов Ухта и Сыктывкар. Сфера деятельности этих предприятий – лесная промышленность, металлообработка, производство молочной продукции и питьевой воды, промышленность стройматериалов. 
По итогам 2021 года Фонд с 51 места общероссийского рейтинга региональных Фондов, на котором находился несколько лет, поднялся сразу на 40 позиций и занял 11 строчку. 
С презентацией к докладу можно ознакомиться здесь. 

